
Schneller Höcher Wiiter
musik: t. garcia/text: t. garcia, m. garcia

du wersch gebore
du besch neu i dere wält
scho werd der gseit 
was alles chonnt und goht 
und was du söttisch mache, mache sötsch no vel
so vel, mache, mache, mache sötsch no vel

denn leersch laufe
alles lauft vo selber
chindergarte, schuel
e frächi schnorre, ’paar of ’s muul
und denn go leere, leere muesch no vel
so vel, leere, leere bügle muesch no vel

und je länger desto meh, gsesch wie das läbe goht
es länget ned för dää, wo nome omestoht
du muesch seckle, dass es längt, doch du besch emmer 
z’schpootdoch du wotsch meh 

emmer schneller höcher wiiter
eifach besser schöner gschiiter (yauu!)

und denn di erschti grossi liebi
händli hebe, erschte koss 
s’erschte mol, chonnt alles schneller
als du dänksch und scho esch schluss
de erschti soff macht di fertig
doch am ändi, ändi, ändi besch no lang ned

jetzt foot’s erscht aa, besch us de leer
lieber bläche als es gwehr
du füelsch di frei för ’ne moment
doch merksch, dass d’ziit scho weder drängt
’s werd alles z’vel, so vel
schaffe, schaffe, zahle muesch no vel

ond je länger desto meh, gsesch wie das läbe goht
es länget ned för dää, wo nome omestoht
du muesch seckle, dass es längt, doch du besch emmer 
z’schpootdoch du wotsch meh

emmer schneller höcher wiiter
eifach besser schöner gschiiter (yauu!)


